
[bookmark: _Hlk210910162][bookmark: _Hlk167286909]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

[bookmark: _Hlk44359539]1. Անհրաժեշտությունը։ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացում կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է հայկական կոնյակի գործող ստանդարտով նախատեսված ֆիզիկա-քիմիական ցուցանիշների համալիր փորձաքննության իրականացնելու համար Սննդամթերքի անվտանգության տեսչական մարմնի «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ին (այսուհետ՝ ՊՈԱԿ) գումար հատկացնելու անհրաժեշտությամբ։
2. Ընթացիկ իրավիճակը և խնդիրները։ Ներկայումս ՊՈԱԿ-ը համալրված է գազային և հեղուկային քրոմատոգրաֆիկ համակարգերով, հավատարմագրված է կոնյակի և կոնյակի սպիրտի իզոտոպային բաղադրության հետազոտություններ իրականացնելու ուղղությամբ և 3-4 օրում իրականացվում է 2-3 նմուշի փորձարկում, իսկ ՀՍՏ ԳՕՍՏ Ռ 59570-2023 «Գինեգործական արտադրանք. Բաղադրամասերի նույնականացում էթանոլի բնույթի և այլ միացությունների ֆիզիկաքիմիական կազմի որոշման մասով» ստանդարտով (այսուհետ՝ ստանդարտ)  նախատեսված առանձին ֆիզիկաքիմիական ցուցանիշների փորձարկմներ չեն իրականացվում և դրանց մասով ՊՈԱԿ-ը դեռևս հավատարմագրված չէ։
[bookmark: _Hlk212632781]ՊՈԱԿ-ը ստանդարտով նախատեսված ցուցանիշների փորձարկմները ներդնելու և հավատարմագրման ոլորտն ընդլայնելու նպատակով արդեն իսկ մեկնարկել է գնման գործընթացը և ֆինանսավորման առկայության դեպքում գնումների գործընթացը (ներառյալ անհրաժեշտ պարագաների փաստացի  մատակարարումները) նախատեսվում է ավարտել մինչև 2025 թվականի նոյեմբերի ավարտը, որին կհաջորդի հավատարմագրման գործընթացը։ Անհրաժեշտ պարագաների մատակարարումը մինչև նոյեմբերի ավարտն ապահովելու դեպքում  հայկական կոնյակի ֆիզիկաքիմիական ցուցանիշների համալիր փորձաքննությունների իրականացման և այդ նպատակով հավատարմագրման գործընթացը կավարտվի մինչև 2026 թվականի ապրիլի 30-ը։ 
ՊՈԱԿ-ի հավատարմագրման ոլորտի ընդլայնման հայտը հնարավոր կլինի ներկայացնել անհրաժեշտ պարագաների մատակարարումից հետո, քանի որ պետք է ձեռքբերվեն ինչպես որոշ սարք-սարքավորումներ, այդպես էլ անալիտիկ ստանդարտներ, որոնք պետք է ներառվեն տեխնիկական ռեսուրսների ցանկում։
Ստորև ներկայացվում է փորձարկումներն ամբողջությամբ իրականացնելու համար անհրաժեշտ պարագաների և գործողությունների ցանկը՝
	№
	Անվանում
	Քանակ
	Չափման միավոր
	Մոտավոր արժեք, ՀՀ դրամ

	1. 
	Thermo Scientific Trace GC 
Գազային քրոմատագրի FID դետեկտոր
	1
	հատ
	3․500․000

	2. 
	Սպիրտի ավտոմատացված թորման սարք 
DE-1626 կամ համարժեք/տեղադրում, ուսուցում
	1
	հատ
	4․000․000

	3. 
	Ավտոմատացված թորման համակարգ
	1
	հատ
	2․000․000

	4. 
	Դենսիմետր ավտոմատացված
	1
	հատ
	600․000

	5. 
	Ավտոմատացրած SO2 թորման համակարգ
	1
	հատ
	700․000

	6. 
	Սպիրտաչափերի հավաքածու
	1
	հատ
	400․000

	7. 
	Քրոմատագրման աշտարակ GC-ի համար Thermo Scientific trace TR WAXMS (60m x 0.25mm, 0.25 mkm)
	1
	հատ
	900․000

	8. 
	Քրոմատագրման աշտարակ GC-ի համար Thermo Scientific trace CARBOWAX (60m x 0.25mm, 0.25 mkm)
	1
	հատ
	900․000

	9. 
	Բարձր արդյունավետ հեղուկային քրոմատոգրման մազանոթային աշտարակ RP C18 PHENOLICS
	1
	հատ
	700․000

	10. 
	Բարձր արդյունավետ հեղուկային քրոմատոգրման մազանոթային աշտարակ Thermo RP C18 AMINOPAC
	1
	հատ
	700․000

	11. 
	Բարձր արդյունավետ հեղուկային քրոմատոգրման մազանոթային աշտարակ A-DICARBONYLS
	1
	հատ
	700․000

	12. 
	Շտանգենռեյսմաս (ռեյսմուս)
	1
	հատ
	50․000

	13. 
	Ֆենոլային և ֆուրանային  միացությունների ստանդարտ նմուշներ (Հալոգենաթթու, 5- հիդրօքսիմեթիլֆուրֆուրոլ, 4-հիդրօքսիբենզալդեհիդ, Վանիլինաթթու, 5- մեթիլֆուրֆուրոլ, վանիլինային թթու, Սիրենաթթու, Վանիլին, Սիրենի ալդոհիդ, պ-Կումարաթթու, Սինապաթթու, Կոնիֆերիլային ալդեհիդ, Սինապային ալդեհիդ)
	1
	հավա-քածու
	3․250․000

	14. 
	Ցնդող միացությունների ստանդարտ նմուշներ (ացետալդեհիդ, ացետոն, Էթիլացետատ, 2-պրոպանոլ, 2-բութանոլ, 1-պրոպանոլ, Իզոբութանոլ, Իզոամիլացետատ, 1-բութանոլ, Իզոամիլոլ, Էթիլկապրոատ, Հեքսանոլ, Էթիլակտատ, Էթիլկապրիատ, Էթիլկապրատ)
	1
	հավա-քածու
	
3․750․000

	15
	Մեթոդների ներդնում
	5
	աշխ. օր
	7․550․000

	16
	Հավատարմագրման ոլորտի ընդլանում
	1
	անգամ
	1․000․000

	
	Ը Ն Դ Ա Մ Ե Ն Ը 
	-
	-
	30․700․000


Հայկական կոնյակի պատշաճ վերահսկողությունը կարևորվում է ինչպես արտահանման հիմնական շուկաներում որակի հետ կապված խնդիրներից խուսափելու  այնպես էլ ԵՄ աջակցությամբ իրականացվող հայկական կոնյակի ռեբրենդինգի գործընթացի արդյունավետությունն ապահովելու անհրաժեշտությամբ։
3. Կարգավորման նպատակը և բնույթը։ Նախագծով առաջարկվում է «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ կատարել համապատասխան փոփոխություններ և լրացումներ, ըստ որոնց  նախագծով անհրաժեշտ 30,700,0 հազար դրամ նվազեցվում է Էկոնոմիկայի նախարարության կողմից իրականացվող 1187 -12004 «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» միջոցառումից և վերաբաշխում կատարելու միջոցով հատկացվում է Սննդամթերքի անվտանգության տեսչական մարմնի կողմից իրականացվող 1213-11010 «Տեսչական վերահսկողության շրջանակներում սննդամթերքի լաբորատոր հոտազոտություն» միջոցառմանը։
 Նախագծով նախատեսվող գումարը 1213-11010 միջոցառմանը տրամադրվում է չորրորդ եռամսյակի համար, իսկ ոչ ֆինանսական արդյունքային ցուցանիշ է նախատեսվում «ՀՀ-ում ԳՕՍՏ Ռ 59570-2023 ստանդարտով նախատեսված ցուցանիշների փորձարկման մեթոդների ներդրումը» (հատ)՝ 1։
Նվազեցվող միջոցառման գծով ընթացիկ տարվա բյուջեով ֆինանսական միջոցների վերականգնման և ոչ ֆինանսական արդյունքային ցուցանիշների փոփոխության անհրաժեշտությունը բացակայում է:

4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Նախագծի ընդունման արդյունքում կապահովվի ՊՈԱԿ-ի հավատարմագրման գործընթացը, որն իր հերթին հնարավորություն կտա իրականացնել հայկական կոնյակի գործող ստանդարտով նախատեսված ֆիզիկա-քիմիական ցուցանիշների համալիր փորձաքննության։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն որոշման նախագիծը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի 11.1-րդ՝ «Որակի ենթակառուցվածքի համակարգի զարգացում» «Կանոնակարգվող ոլորտներում լաբորատոր կարողությունների զարգացում, մասնավորապես, գործող փորձարկման լաբորատորիաներում որոշ ուղղություններով համապատասխան սարքավորումներով հագեցվածության ապահովում և վերազինում, ՀՀ-ում բացակա լաբորատոր կարողությունների ձևավորում» միջոցառումից (հղում՝  https://www.arlis.am/Annexes/7/2023_N2300hav.1.pdf, 276-277 էջեր)։
